




პროექტი


საქართველოს მთავრობის
დადგენილება N
2020 წლის 								ქ. თბილისი


„იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში ცვლილების შეტანის თაობაზე

მუხლი 1.  „ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, „იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში (www.matsne.gov.ge, 23/05/2020, 470230000.10.003.022034) შეტანილ იქნეს ცვლილება და დადგენილებით დამტკიცებული „იზოლაციისა და კარანტინის წესების“:
1.  მე-11 მუხლის:
ა)  მე - 4 პუნქტი ჩამოყალიბდეს შემდეგი რედაქციით:
,,4. კორონავირუსის შემთხვევასთან კონტაქტირებული ყველა ფიზიკური პირი, აგრეთვე საქართველოს ოკუპირებული ტერიტორიებიდან გადმოსული პირები, „საქართველოში ახალი კორონავირუსის შესაძლო გავრცელების აღკვეთის ღონისძიებებისა და ახალი კორონავირუსით გამოწვეული დაავადების შემთხვევებზე ოპერატიული რეაგირების გეგმის დამტკიცების შესახებ“ საქართველოს მთავრობის 2020 წლის 28 იანვრის №164 განკარგულებით განსაზღვრული გამონაკლისების გარდა, ექვემდებარებიან 12 დღის განმავლობაში იზოლაციას.”;.
ბ) 4​1 პუნქტი ჩამოყალიბდეს შემდეგი რედაქციით:
,,4​1. უცხო ქვეყნიდან ჩამოსული პირი,  აგრეთვე საქართველოს ოკუპირებული ტერიტორიებიდან გადმოსული პირი/პირები,     იზოლაციაში თავსდება 8 დღით.“;
 გ)  მე - 7 პუნქტი ჩამოყალიბდეს შემდეგი რედაქციით:
,,7. თვითიზოლაციის სურვილის შემთხვევაში, პირი ავსებს თვითიზოლაციის მოთხოვნის ფორმას, (განაცხადი ივსება ვებგვერდზე - www.stopcov.ge  განთავსებული ელექტრონული აპლიკაციის მეშვეობით). (ხელმისაწვდომია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ოფიციალურ ვებგვერდზე – www.moh.gov.ge), რომლის საფუძველზეც სსიპ – საგანგებო სიტუაციების კოორდინაციისა და გადაუდებელი დახმარების ცენტრი განსაზღვრავს პირის ამ მუხლის 7​1 პუნქტთან შესაბამისობას და ახორციელებს თვითიზოლაციისთვის მითითებული საცხოვრებელი გარემოს შესწავლას. შესაფერისი საცხოვრებელი პირობებისა და ამავე მუხლის 7​1 და 7​2 პუნქტებით განსაზღვრული პირობების დაკმაყოფილების  შემთხვევაში, იღებს გადაწყვეტილებას პირის თვითიზოლაციაში მოთავსების/ გადაყვანის შესახებ.“;

დ) 7​1 პუნქტის ,,გ“ ქვეპუნქტი ჩამოყალიბდეს შემდეგი რედაქციით:

,,გ) სხვა განსაკუთრებული გარემოებების/სოციალური ფაქტორების (შშმ, არასრულწლოვნობა, ხანდაზმულობა 70 წლის და ზევით  და მსგავსი) არსებობისას, რომელიც ამართლებს თვითიზოლაციაში პირის ყოფნის უპირატესობას.“;
ე) მე - 8 პუნქტის შემდეგ დაემატოს შემდეგი შინაარსის  81 პუნქტი:
,, 81. საკარანტინე სივრცეებში გადაყვანას დაქვემდებარებული პირების რეგისტრაციასა და ინფორმაციის დამუშავებას საკარანტინე სივრცეებისა და თვითიზოლაციის მართვის ელექტრონული სისტემაში ახორციელებენ: საქართველოს ეკონომიკისა და მდგრადი განვითარების სამინისტროს სისტემაში შემავალი სსიპ - საქართველოს ტურიზმის ეროვნული ადმინისტრაცია და საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ - საგანგებო სიტუაციების კოორდინაციისა და გადაუდებელი დახმარების ცენტრი.“;
ვ) მე - 17 პუნქტი ჩამოყალიბდეს შემდეგი რედაქციით:
,,17. საქართველოს შინაგან საქმეთა სამინისტრო, საჭიროებისამებრ,  საზოგადოებრივი ჯანდაცვის ცენტრების მონაწილეობით კომპეტენციის ფარგლებში უფლებამოსილია  შესაბამისი ფაქტის ან/და ინფორმაციის არსებობის შემთხვევაში გააკონტროლოს იზოლაციაში (თვითიზოლაციაში, კარანტინში) მყოფი პირის მიერ იზოლაციაში ყოფნის პირობების დაცვა, რაც მოიცავს, მათ შორის, მის ფიზიკურად ადგილზე გადამოწმებას, პერიოდული სატელეფონო ზარების განხორციელებასა და საქართველოს კანონმდებლობით პირდაპირ გათვალისწინებული სხვა საშუალებებით.“. 
2. მე - 11 მუხლს  დაემატოს შემდეგი შინაარსიის  მე-18 პუნქტი: 

,,18. ,,საკარანტინე სივრცეებისა და თვითიზოლაციის მართვის ელექტრონული სისტემის ფუნქციონირებისა და წარმოების წესი“ განისაზღვრება საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის, საქართველოს ეკონომიკისა და მდგრადი განვითარების მინისტრისა და  საქართველოს შინაგან საქმეთა მინისტრის ერთობლივი ბრძანებით.“.	Comment by Irma Kitiashvili: ეს წესი ეხება მხოლოდ საზღვრის კვეთიდან  საკარანტინე სივრცეებში მოთავსებულ პირებს? მათ შესახებ ინფორმაციის დამუშვაებას ელექტრონულად?

სათაური ხომ არ უნდა დავაკორექტიტროთ?


მუხლი 2. დადგენილება ამოქმედდეს გამოქვეყნებისთანავე.   




პრემიერ-მინისტრი							გიორგი გახარია


განმარტებითი ბარათი

„იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში ცვლილების შეტანის თაობაზე“
  საქართველოს მთავრობის დადგენილების პროექტზე:

ინფორმაცია პროექტის შესახებ

         საკარანტინე სივრცეებისა და თვითიზოლაციის პროცესების დროულად და შეუფერხებელად მართვის მიზნით  შეიქმნა საკარანტინე სივრცეებისა და თვითიზოლაციის მართვის ელექტრონული სისტემა, რომლის მიზანია, საკარანტინე სივრცეებში არსებული პირების შესახებ ინფორმაციის შეგროვება, ნაკადების მართვა, საკარანტინე სივრცეებში მყოფი პირების დიაგნოსტირებისა და საკარანტინე სივრცეებში დაყოვნების ვადების განსაზღვრა და ასევე, საქართველოს მოქალაქეების, შერეული ოჯახების შემთხვევაში უცხო ქვეყნის მოქალაქეებისა და მათი თანმხლები პირების მიერ თვითიზოლაციაში გადასვლის მიზნით, ელექტრონულ პროგრამაში განაცხადის შევსებისა და თანხმობის მიღების წესების დადგენა.

       შესაბამისად, შემუშავდა "საკარანტინე სივრცეებისა და თვითიზოლაციის მართვის ელექტრონული სისტემის ფუნქციონირებისა და წარმოების წესის განსაზღვრის თაობაზე" საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის, საქართველოს ეკონომიკისა და მდგრადი განვითარების მინისტრისა და  საქართველოს შინაგან საქმეთა მინისტრის ერთობლივი ბრძანების პროექტი.

       ამასთან, ზემოაღნიშნული გარემოებების გათვალისწინებით საჭირო გახდა „იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში ცვლილების შეტანა. კერძოდ, დადგენილებით დამტკიცებული „იზოლაციისა და კარანტინის წესებს" ემატება მე-18 პუნქტი შემდეგი რედაციით - ,,18. ,,საკარანტინე სივრცეებისა და თვითიზოლაციის მართვის ელექტრონული სისტემის ფუნქციონირებისა და წარმოების წესი“ განისაზღვრება საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის, საქართველოს ეკონომიკისა და მდგრადი განვითარების მინისტრისა და  საქართველოს შინაგან საქმეთა მინისტრის ერთობლივი ბრძანებით.“.

         გარდა ამისა, მიზანშეწონილად ჩაითვალა „იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილების მე-11 მუხლის მე-4 პუნქტით გათვალისწინებული პირობები გავრცელდეს მხოლოდ კორონავირუსის შემთხვევასთან კონტაქტირებულ  ფიზიკურ პირებზე, ხოლო საქართველოს ოკუპირებული ტერიტორიებიდან გადმოსულ პირებზე გავრცელდეს იზოლაცია 8 დღით, ისევე, როგორც ეს ხორციელდება უცხო ქვეყნებიდან შემოსულ პირებზე.

ინფორმაცია ევროკავშირის სამართლებრივი აქტის შესახებ

პროექტის მიღება არ უკავშირდება ევროკავშირის ისეთ სამართლებრივ აქტს, რომელთან დაახლოების ვალდებულებაც გამომდინარეობს „ერთი მხრივ, საქართველოსა და, მეორე მხრივ, ევროკავშირსა და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან. 

ბავშვის უფლებრივ მდგომარეობაზე სამართლებრივი აქტის ზეგავლენის შეფასება

პროექტი არ ახდენს ბავშვის უფლებრივ მდგომარეობაზე ზეგავლენას.
  
პროექტის მიღებით გამოწვეული საფინანსო-ეკონომიკური შედეგების გაანგარიშება
        	   დადგენილების პროექტის მიღება არ უკავშირდება სახელმწიფო ბიუჯეტიდან რაიმე დამატებითი სახსრების გამოყოფას.

პროექტის მოსალოდნელი შედეგები
   დადგენილების პროექტის მიღებით განისაზღვრება ,,საკარანტინე სივრცეებისა და თვითიზოლაციის მართვის ელექტრონული სისტემის ფუნქციონირებისა და წარმოების წესი“.

პროექტის განხორციელების ვადები
    დადგენილება ამოქმედდეს 2020 წლის 15 სექტემბრიდან  და გავრცელდეს 2020 წლის 5 სექტემბრიდან წარმოშობილ ურთიერთობებზე.


პროექტის ავტორი და წარმდგენი
              პროექტის ავტორი და წარმდგენია საქართველოს ოკუპირებული ტერიტორიებიდან დევნილთა,  შრომის, ჯანმრთელობისა და სოციალური დაცვის სამინისტრო.
